
vn ndbre, qu'on les rendroit auffi adroittes, & aufii
gentilles que nos Europeannes, ce n’eft pas ce qu’on
cherche a prefent, mais bien de grauer dans leurs
ceeurs I’Amour & la crainte de celuy dont elles ont
maintenant cognoiffance. C'eft & quoy vifent les
trauaux de ces bonnes meres, auquels noftre Seigneur
femble donner fa benediction.

Ces enfants ont de fi grandes inclinations  la pure-
té, que {i elles fortent pour fe promener, elles fuyent
la rencontre des hommes, & font fi {foigneufes de fe
couurir auec vne telle decence, que leur maintien s'é-
loigne bien des facons de faire des Sauuages. Vn
Francois prefentant la main a vne Seminarifte pour la
conduire, comme [112] on luy reprochoit par rifée,
que voulant eftre toufiours vierge, elle s’eftoit laiffée
toucher la main A vn homme, cette enfant fe mift 3
pleurer; elle entre en colere contre celuy qui 1'auoit
conduite, s'en va vne & deux fois, lauer fes mains,
pour effacer tout le mal qu’elle pourroit auoir con-
tracté par cette action innocente; ayant belle peur
que cela ne l'empefchaft d’eftre Vierge, comme on
ne cognoiffoit point fa penfée, & qu’on redoubloit de
temps en temps ce petit reproche; ne me dites plus
cela, repliqua elle; la larme a l'ceil: i’ay tant laué
mes mains, qu'il n’eft poffible qu’il foit refté quelque
chofe, du mal qu’il m’auroit peu caufer, cette inno-
cence eft plaine de recreation.

Deux petites filles Seminariftes, s’eftant retirées
chez leur parens, les fuinirent dans leur grande chafle
I’hyuer dernier, 1’vne faifoit prier Dieu dans la Ca-
bane, & l'autre faifoit chanter des cantiques {piritu-
els, que les meres leur auoient appris en langue Al-
gonquine, le temps qu’elles auoient de refte de leur



